
Jezus Chrystuspraji:
Symjako sweétlo na sweétpfrisol,
Z0 njeby nichto, kiz do mnje weéri,
we ¢meé wostat_ (jan 12,46)

Clowjek wupraji wjele pfezstowa, kotreZ won jako symbole wuZiwa.
Tajkej stowje stej mjez druhim swétto a éma. Swétlo steji potom za
Casy, w kotrychz so nam derje dze, a ¢ma za Casy, w kotrychz
knjezi choros¢ a strach w naSim Ziwjenju. Woboje so w nasim
Ziwjenju wotménja. Znajemy €asy, w kotrychZ smy spokojni a
strowi, ale tez Casy potne problemow a staros¢ow. Druhdy so
nam zda, zo je wjac ¢my hac swétta w nasSim Ziwjenju, ale tez w
swéce wokoto nas.

Jezus Chrystus wo sebi praji, zoje wén jako swétto na sweét priSot.
Won mozeto praji¢, dokelzje wnim Boza lubos¢ kétowjekam pfista.
Jezus Chrystus njejejenoz Bozu lubos¢ pfipowédata nato pokazat,
zo Boh nas pfiwza, tez hdyz smy hrésnicy, ale wén sam je dopokaz
BozZeje lubosée. Cehodla by Béh hewakswojeho syna na swét péstat
a dowolit, zoje won na kfizu za naSe hréchi wumrét?

Ze swojej smjercu je Jezus nas z Bohom wujednata nam wrota
do Bozeho kralestwa wotamknyt. Ztymje nam nadziju dat, kotraz
dale saha ha¢ naSe ziwjenje tu na zemi. Njeje to kaz sweétlo, kotrez
swéci do ¢émnoscée naSeho ziwjenja?

Ale tez w naSim Ziwjenju tu na zemi je Chrystus naSe swéto.
Won nas samych njewostaji. StoZ méni, zo je w jeho Ziwjenju
jenoz éma, ton méze so ke Chrystusej dzerze¢ a do njeho wéri¢.
Weéra do Chrystusa réka, zo pfiwzamy to, Stoz je Jezus w Bozim
nadawku nam dobreho pfinjest. S. Albert

februar 2002

Jezus Chrystus, Knjez swéta - postawa na kérchowje w Hornim Wujézdze
Foto: T. Malinkowa

Hdyz mam jeno, Jezu, tebje,
M¢Zzu w nocy zmérom spac;
Zi¢s¢ mje zana njezahrjebje,
Njetrjebam so strachowac;
Twoje woko na mnje hlada,
Woteééri zteho hada,

Kotryz skradzu fakase

A mi Skodzi¢ pytaSe.

HdyZz mam jeno, Jezu, tebje,
Hdyz sy jeno cyle m¢j,

Da mam dos¢, a nochcu sebje
Pyta¢, ale chcu byc¢ tw¢j,
Twoja lubos¢ njepfestanje,
Twoja swérnos¢ njewupadnje:
We tebi mam zboza dos¢,

Daj mi we nim wsSédnje rosc¢.

Kfes¢an Kulman
(1805- 1869)

Hdyz
mamjeno,
Jezu, tehje

HdyZz mam jeno, Jezu, tebje,
Da wso druhe zapomniju;
Kajki troSt mi schadza z tebje,
HdyZ mje hréchi tySa tu,

Pfi tebi njej' rozhnéwanije,
Ale lute wujednanje:

Ty mas troSt za hrésnika,

Hdyz wén ktebi pfichadza.

Hdyz mam jeno, Jezu, tebje,
Mam dos¢ wSeho wjesela;
Njech so hordy w swécéi zjebje,
Njech sej I¢Stow pozada:

Ja mam twoje krénowanje,
Twoje krwawne kfiZzowanje

Za najlépSe wijesela,

Za najrjense dobyca.

Hdyz mam jeno, Jezu, tebje,
Sto da chcyt za swétom stac?
Sweét wsén zandze, duSu zjebje,
Swétne njem'zu sobu wzag;
Twoja prawdos¢, twoja rados¢,
Twéj mér, to je moja Zadosé;
To mje tudy zwjesela

A tam wécnje wozboza!

Smilny
Samaritan

Raz chcySe wuceny Jezusa pru-
wowac a praseSe sojeho: ,Knje-
Ze, Sto dyrbju €ini¢, zo bych sej
wécne Ziwjenje zdobyt?" Jezus
wotmotwi: ,Sto steji w zakonju?
Stotam &ita3?" MuZ riekny: »Lu-
buj Knjeza, swojeho Boha, z cy-
teje wutroby. A: Lubuj bliSeho kazsebjesamoho!",Prawjesy wot-
motwit", praji Jezus, ,Cin tak a budze§ ziwy."

Wugeny pak njeda méra a praseSe so dale: ,Sté pak je moj
blisi?" Na to po€a Jezus wo smilnym Samaritanu powédac. Zawes-
¢e stawiznu tezznajes. Jeli nic, pfecitaj sejju hiS¢e raz pola LukaSa
10, 25-37. Hac drje podobnu situaciju ze swojskeho Ziwjenja
znajes?

Sym za tebje comic wo wonej stawiznje pfihotowata, kotryz dyrbis
wudospotni¢ a wumolowaé. Hakle potom nabywa stawizna na
Ziwjenju a pisanosci. Tak pokaza na to, zo moze nam Samaritan
teZ dZzensa hisce z pfikladom by¢.

Rubjeznicy jeho nadpadnu,
zbija a potom
¢eknu.

W tempiu stuzacy Lewit
tohorunja

PfichadZzacy mésSnik

zranjeneho

widzi, nimo muza

aie jemu chwata.
njepomha.

Hacrunjez je zwada
mjez samaritiskiml
a Jerusalemskimi,
pomha potrébnemu.

Tekst a rysowanka: Jadwiga

Wuhcdanje krizowki
Stozje kfizowku w zastym Cisle prawje wupjelnit, je zhonit mjeno
dobrocéela ¢éskich ¢ékancow a mjeno wot njeho zatoZeneho
sydliS¢a. Pytanej mjenje rékatej: Zinzendorfa Ochranow.

Pomhaj Boh

bomby a teror njejsu politiske problemy nihdy rozrisali -
atentaty tez nic.

stara mudros¢ - tez hdyZ stajnje mjenje ludzi a politikarjow na
nju slucha.

Stozkuli so zady tuteho kapitalneho zlostnistwa chowa, wcn je
demokratiski swét wuzadal - wotmolwa njeméZze wjeéba byc.

S§téz w tutej hodzinje jenoZz na wjecbu mysli, jedna po logice
terora.

§t¢z nétko njeprecela pyta, mél wédzeé, zoje njeprecel stajnje
fanatizm - wosebje, hdyZzjemu hlédtradanje polékuje.

ameétweédzec -ato ptacitezza ekstremistiskich prédarjow

zo nabozZina nihdynjepfecelka ¢towjeka njeje;
chibazo saha za statnej mocu.

Stéznétk w kézdym muslimje - abo samo wukrajniku - njepfecela
widZi a z nim jako tajkim wobchadza, wopokaza teroristam

w telewiziji usa

wulku stuzbu.

toleje hodzina Zarowanja a z tym pfemyslenja.

naSa wotmotwa mcéze jenoz zhromadne pytanje wo wjetSu
sprawnos¢ by¢.

a sprawnos¢ wopfija tez chléb.

cyle po zmysle matthiasa claudiusa:

.chlébje, na éimz wso druhe natwarja"

St¢Z nétk po modze dnja - kaz mnohi politikar, komentator a
talkshow-mudrack . wo wéjnje kulturow réci, mjelci wétfe
wo wSédnje ros€acej diwergency mjez chudymi a bohatymi.

a wotewéra terorizmejpfichoda wrota a durje.

je trébne, zo so tomu znapfeciwjamy - zhromadnje.
Said

Awtor Said je prezident P.E.N.-centruma Némska. WAn je 1947 w
Teheranje rodzeny a bydli wot 1965 w némskim eksllu. Jeho
pfinosSk, wozjewjeny 19. septembra 2001 w ,,Die Woche", je do
serb8¢iny pfenjesta Roza DomaScyna. Maty spocatny pismik na
zapocCatku knzdeje linki wotpowéduje némskemu originalej teksta.

J;Wuzadani k tvujednanju*
Swétowy dzen modlenja 1. merca 2002

Modlenski porjad, kiz létsa w rukach
dzerzimy, pfindZze z Rumunskeje. Zony
sydom wselakich konfesijow su jén
wudzétali. W Rumunskej pristuSa

87 %wsSéch kifes¢anow rumunsko-
ortodoksnej cyrkwi. Stwori¢zhro-

madny modlenski porjad bé za zestajer-

ki wulke wuzadanje. JenoZz w mjezsobnej
wotewrjenos¢€i, w stuchanju na druheho a we
wusmérjenju na Boha

doksnu cyrkej je ekumeniske zhromadne dzé&lo poprawom nje-
zwucene.

~WuZzadani kwujednanju" - pod tutym hestom preproSuja nas
rumunske zony na modlenje. W 180 krajach na swécée so préni
pjatk w mércu samsne kemSe swétoweho dnja modlenja swjeca.
Wsudze pfeproSuja zony wselakich konfesijow na tuton dzen zhro-
madnosée. K¢Zzda wosada zarjaduje so do rje¢aza tych, kiz posel-
stwo a naleznosc¢e Zzonowz Rumunskeje po wSém swéée wozjewja.
Dajée so tez wy wot rumunskich kfeséankow na tuton dzen modle-
nja we waSej wosadze preprosy¢.

Wujednjanje je klu€ k pfeziwjenju w sweéce, kiZzje potny katastro-
fow a wojnow, w kotrymZz pobrachujetej mjezsobne zrozumjenje
a toleranca. Daj¢e nam tohodla z cyteje wutroby so modli¢ za
wujednanje. A.Albertowa

Ewangelska srjedzna Suta wBukecach?

Ewangelske Sulske towarstwo we wokrjesu
Budysin z. t. précuje so hizo dléSi ¢as wo
pfewzace BukecCanskeje srjedzneje Sule do
swojeho noSerstwa. We wosadze samejje
so wutworit dzétowy wubérk pod nawodom
fararja Haenchena. Dotal wjedZechu sojed-
nanja z kultusowym ministerstwom, z regio-
nalnym Sulskim zarjadom, z krajnoradnym
zarjadom a ze wsSelakimi cyrkwinskimi
zarjadami. Dokelzje Sula w swojim dalSim
wobsta¢u wohroZzena, zasadzuje so tez
komuna sylnje za zdZerZenje Sule. 6. februa-
ra ma so prfewjesc starSiska zhromadzizna
we Wijesnej hospodze, zo by so zwéscit
zajim starSich na dalewjedzenju Sule w
cyrkwinskim noSerstwije.

Po statnych zakonjach dyrbi swobodny
noser Styri I&ta wsitke wudawki za wobhos-
podarjenje Sule a za mzdy wucerjow sam
njes¢. Jenicke wuwzaceje, hdyzso pfewza
Sula, kotraz je w Sulskim planowanju wo-
kriesa zapisana, Stoz drje so za Bukecy
poradzi. W tutym padZe by kultusowe
ministerstwo m¢hto Sulu wot prénjeho dnja
spéchowac a noSerske towarstwo by pre-
wzato wucerjow a Sulerjow. Wésta ¢eza lezi
w tym, zoje jenoz snadny dzél wucerjow w
cyrkwi. Za wosadneho fararja budze tuz
wulke wuzadanje, Boze stowo Sulerjam a
wucerjam tak wozjewje¢, zo rostu dobre
ptody. Ha¢ do 1. awgusta ma pak so hiS¢e

na téjSto wotewrjenych praSenjow wot-
motwic¢. Budzeja starSi zwolniwi Sulski pje-
njez ptaci¢? Spjelni Sulske twarjenje wsitke
statne predpisy? Pfiwzaja wucerjo pedagogi-
ski koncepttowarstwa? Dosahaja statne pfi-
razki a Sulske pjenjezy za financowanje Sule?

Po dotalnych pfedstawach ma so tez
serbska problematika we wucbje wobkedz-
bowa¢. Na kajke waSnje méto so tole stac,
njeje his¢e wéste. By pakjara derje byto,
hdy by so podawata serb3c¢ina a hdy bychu
so zapfijeli bohate serbske stawizny wosa-
dy. Ze serbskeho stejiSéa moze so prede-

Sula w Bukecach -

Mysle wo naboznym stowje k dnjej

Jako wumeénkar wocakuju z wéstym zaji-
mom koZzde ranje serbske nabozne stowo k
dnjej, njech je wone katolske abo ewan-
gelske. W88 su mi mjeztym kaz wsédna
potrijeba jenak wazne. Swédca wo wSe-
lakoros¢éi ¢towjekowajichzhladowanja na
wobsah weéry. Nic naposledk pfinoSuja
tute ransSe stowa k IEpSemu zrozumjenju
mjez wobé&maj cyrkwjomaj naSeje domizny.
Su ztym skromny pfino3k k nuznej ekume-
nje a dopokaz, zo je néstozkuli zhromadne
tola mozne.

Pfi zahajenju tutych wusytanjow je drje
néchtézkuli teZ skeptisce na prénje spocatki
zhladowat. Bé to tola jonkrétny pospyt z
lajkami, hdZzeZz méjachu so hakle nazhonje-
nja zbérac. A nicjeno zamotwitych ¢ésnja-
chu praSenja: Kak budze so nowy poskitk
wot luda pfijimaé? Sto potom, jeli so wéc
nimokuli? Zmé&jemy na dléSu dobu dos¢
zwolniwych ludzi, kiztutu stuzbu swéru na
so wozmu? Pjeca su tez ludzo, kizso mikro-
fona boja! Njeje to zwazliwa wéc, kézdemu
bjez censury swobodnje régeé dac¢? Sté
skénénje za wSo zamotwitos¢ pfewozmje?

Myslu, zo nas tute spoCatne dwéle a
praSenja dzens wjacetakjara njepocezuja.
Bohu budz dzak, zo je so namakat a do
dZens swérny wostat kruty zdonk pfipowé-
darjow. Smy dZé mjeztym nakrocili 12. |éto

wobstajnych pfipowédanjow. Pfi tym smy
samo zapasli woswjecenje 10. ré€nicy za-
lozenja. Sto wo to! Waznie je, zo su tute
naboZne stowa mjeztym kruty wobstatk
programa serbskeho rozhtosa.

Dzakowni méli pfecoznowa byétym, kiz
tutu njelochku pfidatnu précu zestajenja
a pripowédanja tekstow zwolniwje na so
bjeru. Stucharjo pfi tym zrédka pytnu, kelko
dzéta za tym t€i! PosudZzowaé méza to naj-
I&pje ¢i, kiz maja sami podobnu rolu worac.
PfedewSém méli so pas¢ ménjenja, zo né-
kotrym tajke stowa pozdatnje bjez wSeje
procy do klina padnu. Skerje méto so po-
mysli¢, zo je kozdyzkuli wukon pfedewSém
wunosk pilnos¢e a procy a hakle po mjen-
Sim podzélu talent. Dla dos¢ krétko pfimé-
rieneho Casa je tu wosebje zadane, z malo
stowami wijele wupraji¢. To zdokonje¢ je
druhdy hizo hotowe wumétstwo.

Skéncnje pak je zestajenje tajkeho krét-
keho prfednoska zdobom tez duchowne wo-
bohacenje za kozdeho ré&cnika, hdyz pyta
na swoje wasnje dodni¢ a wotkry¢ za sebje
a druhich htuboki zmyst BoZeho stowa.

Méli sebi pfe¢, zo by tute wusylanje na-
makalo dale wjace swérnych stucharjow a
zwolniwych pfipowédarjow. B¢h pakchcyt
Sc¢edriwje zohnowa¢ wSu sprawnu précu
na tutym waznym polu. Arnost Grofa

nastanje tu ewangelska srjedzna Sula?

Preprosenje
Ewangelske Sulske towarstwo we wo-
krjesu BudysSin z. t. pfeproSuje wsitkich
zajimcow srjedu, 6. februara, w
19.00 hodZ. na zhromadZiznu do
Wijesneje hospody w Bukecach. Pfed-
staji so projekt zatoZenja ewangelskeje
srjedzneje Sule w Bukecach. Zdobom
budze sktadnosé¢, wo wséch wo-
tewrjenych praSenjach diskutowac.

wzaée Ewangelskeho Sulskeho towarstwa
witaé, dokelz by so snadz poradzito na-
wjazac na skutkowanje kantora Lodneho,
wucerja Zoby a
dalSich, kiz su w
swojim Casu w
BukecCanskej Suli
spoméznje za
serbstwo skutko-
wali. Takle by
ewangelska Sula
mohta podpérac
wozZiwjenje serb-
stwa we wuchod-
nych Budyskich
kon€inach. K to-
mu pak by dalSa
serbska pomoc
trébna byla.

J. Malink

Foto: T. Malinkowa

Prehlad
tuchwilnych ré¢nikow
ewangelskeho
nahozneho slowa k dnjej

Mérana CuScyna z BudySina
Arnost Grofa z Chasowa

Jurij Grofa z Chasowa

Helmut Gros z Dz&Znikec
Gabriela Gruhlowa z BudySina
Manfred Herma$z Rownoho
dr. Gerhard Herrmann z Rakec
Hanka Chéznikowa z Cokowa
Elisabeth Kaukalowa z BudySina
Kurt Latka z PFiwcic

Stefan Malink z BudysSina
Hanka Mikanowa z BudySina
Katja Neumannecze Scijec
Lenka Nowakowa z Rownoho
Angelika Soléina z Dubrawki
Handrij Wirth z Njeswacidta
Mércéin Wirth z BudySina
Hana Wi¢azowa z BudySina
Giinter Wjenk z Dréwcow

ErnstAlbertz Cyzec f

4.januara rozzohnowachu so pfiwuzni a wjele pfewodzerjow na
Michatskim pohrjebniSéu w BudySinje wot Ernsta Alberta z Cyzec.
Po dotholétnym chorowanju bé won 28. decembra 2001 doma
na rédnym statoku zemrét.

Njebocicki bé so 12. oktobra 1919 wserbskej burskej swéjbje w
Cyzecach narodzit. Jedyn z jeho bratrow, Pawot Albert, sta so ze
znatym serbskim fararjom w MaleSecach a pozdziSo w Michatskej
wosadze w BudySinje. DalSi bratr pfewza starSiske kublo w
Cyzecach. Wjeho swojbje a naposledkwswojbjejehosynaje Ernst

Ernst Albert z pfiwuznej Foto: priwatne

Albert, kiz bé njezenjeny wostat, ziwy byt. NjebocCicki je so za
ratarstwo horit, wosebje za zwérjata. Wojnskeho zranjenja dla pak
njemozeSe Cezke dzéto wukonje¢ a dzétaSe tohodla w burskim
wikowaniSéu w Matym Wijelkowje. Wjele Casa a mocowje domjacej
Michatskej wosadze wénowatjako dotholétny ¢ton cyrkwinskeho
pfedstejicerstwa, cyrkwinskeho chora a pozawnoweho chora.
Stajnje bé mjez serbskimi kemSerjemi w Michatskej cyrkwi a mjez
wobdzélnikami na serbskich cyrkwinskich a kubtanskich dnjach.
Hakle w poslednich I&tach dyrbjeSe so strowotnych pfi€in dla tajkich
napinanjow wzda¢. Ha¢ do kénca pak bé swérny €itar Pomhaj Boh
a je, hdyzkuli bé jemu to mozno, rady serbsce récat. Z Ernstom
Albertom je so minyt posledni serbski kemSer w BudySinje, kiz
njepochadzeSe z mésta, ale ze zafarowanych wsow.

Pohrjebne prédowanje ztozi sup. Siegfried Albert na Jez. 43,1:
,Njeboj so, pfetoZ sym ¢e wumoht; ja sym ¢e z twojim mjenom
wotat, ty sy moj." W prédowanju kaz pfi rowje wénowase njebocic-
kemu tez stowa wjeho macernej réci. Njech swérnemu kfes€anej
a Serbej Ernstej Albertej wécne swétto swedi. T.M.

Zendzenjepredsydstwa SET

Predsydstwo Serbskeho ewangelskeho towarstwa wuradzowaSe
pondzelu, 21.januara, w BudySinje. Htownje zabéraSe soz progra-
mom létuSeho cyrkwinskeho dnja. Cyrkwinski dzen so wotméje 8.
a 9.junija w Michatskej cyrkwi w BudySinje.Za sobotniSu zhroma-
dziznu je pfednosSk w zwisku z 1000létnym jubilejom mésta Bu-
dySina a po tym wjedzenje po serbskich slédach na Tuchorskim
pohrjebniS¢éu planowane. Njedzelu ma cyrkwinski dzeh pozwuce-
nym wasnju ze swjedzenskimi kemSemi pokroCowaé. Za popot-
dniSu zhromadziznu je koncertz chérom Budysin w Michatskej
cyrkwi pfedwidzany. Knjeni Lenka Thomasowa a knjezJurij Helgest
pfedstajiStaj wotbéh koncerta. W nim zaklinca spéwy Jana Kryga-
rja aJana Kiliana. Préni raz budze so dotal njeznata tworba K A.
Kocora z ludowymi spéwami predstajic.

Predsydstwo zabéraSe so dale z Casopisom Pomhaj B¢h. Wotlice-
njefinancowza Iéto 2001 predlezi. Dochody pfez dary a pfinoski
Citarjow su wo 214 hr wySe hac¢ w |é¢e 2000. Podzél Zatozby za
serbski lud pfi financowanju wudawkow Casopisa lezi pola 77
procentow.

Nabozny tydzen za dzéci w létnich prozdninach ze wSelakich
pfi€in Iétsa njebudze. Pfichodne wuradzowanje pfedsydstwa je
planowane za 29. haperleju. Mércéin Wirth

Pomhaj Boh

Farar Miroslav HlouSek 75 lét

Farar HlouSek je nam derje znaty pfecel Serbow ze susodneje
Céskeje. Hizo wjele I&tjézdzi k nam na nase cyrkwinske dny a b&se
z hoscicelom na wulétomaj Serbskeho busa w |étomaj 1978 a
1998. Na cyrkwinskim dnju w Njeswacidle w I1é¢e 1994 je sobu
zalozit Serbske ewangelske towarstwo. W ¢asopisu Pomhaj Boh
namakamy nastawki, kotrez nam tehorunja jeho sympatiju a
lubos¢ k nam tuziskim Serbam pokazuja.

Bratr HlouSek bé farar Bratrskeje Jednoty aje jako tajki wijele
létwZeleznym Brodze skutkowat. Bratrska Jednota a bratrowska
wosada w Ochranowije stej sej bliskej. Takje bratr HlouSek husto-
dos¢ wopytat wosadu w Ochranowje aje so nad tym radowat, zo
wundzechu Ochranowske hesta wserbskej réci. Ale tez na druhim
polu ma zwiski do tuzicy. Farar HlouSek je zahority pCotar a tak
ma tez kontakty k serbskim pcotarjam.

Na nasim wuléce ze Serbskim busom w [&¢e 1998 je nas witat w
swojej rédnej wjesce Vesec pod Kozakovem w Cé&skim raju. W
njepfewidnych lésach, horach a skatach tuteje krajiny wokoto
Kalicha namakachu w €asu napreéiwneje reformacije Céscy bratfa
sw¢j schow. Tam, w swojej domiznje, kotraz je zwjazana ze stawiz-
nami Bratrskeje Jednoty, bratr HlouSekze swojej mandzelskej nétk
zaso bydli, w chézi, hdzez bé so pred 75 |étami narodzit.

My pfejemy bratrej HlouSekej k jeho narodninam dnja 9.
februara Boze zohnowanje, zo by hiS¢e wijele 16t w kruhu swéjby
ziwy by¢ moht a zo by tez hiSée, dothoz jemu to mézno je, k nam
do tuzicyjézdzit.

Mércin Wirth

Delnjoserbske spéwarske soprihotuja

Kénc l1éta maja wunc¢ nowe delnjoserbske spéwarske. Wulki dzél
manuskripta je Spéchowanske towarstwo za serbsku ré¢ w cyrkwi
do hod 2001 w Budyskim serbskim naktadnistwje wotedato. Nimo
kérluSow w delnjoserbs¢inje a w Slepjanskej naréci budu nowe
spéwarske tezznate ludowe spéwy wobsahowac kaztez wobSérne
wopisanje jich nastaca w zaSlych 400 létach. Na htownej
zhromadziznje towarstwa, kiz wotmé so 8. decembra 2001 w
Serbskim domje w Chocéebuzu, so wosebje na to pokaza, zo zméja
nowe spéwarske wulki wuznam - nicjenoz za serbske kemse, ale

za cylu serbsku kulturu.
Spéchowanske towarstwo za serbsku ré¢ w cyrkwi ma tuchwilu
25 ¢tonow. Pfedsyda je Helmut Hupac, serbski farar w Korjenju.
T.M.

WySi superintendent n. w. Reinhardt Richter a Werner MéSkank

(wotiéwa) na htownej zhromadziznje Spéchowanskeho towar-

stwa za serbsku ré¢ w cyrkwi loni 8. decembra w Choéebuzu
Foto: S. Malk

Tituljeprowokacija
Wo hornjoserbskej antologiji powédkow a hasnjow
,Zadyn happy-enduy LND Budysin 2001

To tola nichto njecita, znajmjensa nic na
wsy, hdyz ma kniha tajke modern nad-
pismo, mtodzi ludZzo snano, ale hewak ..
Podobny komentar stySach wo serbsko-
jendzelskim titulu noweje knizneje wu-
branki lyriki a krotkeje prozy. Njewédzach,
Sto wotmotwi¢, dokelz béch knihu Zadyn
happy-end pfed krotkim runje z dobytkom
pfecitata. Ale: ,WSém k woli njej' nikomu k
woli", takje pola Radyserba/Wirtha zapi-
sane.

W poslednich I&tach nasta t¢jSto antolo-
gijow. Tuta je pjata we wélnym rjedze z
ludowymi abo ,hiSée njeprofesionelnymi”
awtorami. W nim wundzechu dotal zbérki
Ze zaStos¢e do pfichoda (1968), Lenin a
my (1970), Censura wotZejlerja (1982) a
Cas ryje brézdy (1993). Teksty nétciSeho
zbérnika béchu so zapodali we wselakich
létach 90tych Iét za literarne wubédzo-
wanja Zatozby za serbski lud. Wudawacdel-
ka Dorothea Sof¢ina sep hornjoserbskich
z wulkehot¢nca wupyta aje tematisce zrja-

dowa. Nimo krétkeho predstowa pfida tez
informatiwny biografiski zapisnik wo za-
stupjenych 21 awtorkach a 11 awtorach,
z kotrehoZ je wuwidze¢, zo pfewahuja
najmicdsi, we 80tych létach rodzeni (14).
Powotanja awtorow su wselakore, ,Suler",
,wucomnica", ,ciwi" abo ,student", wucer
abo wucerka, inZenjer, referent abo rent-
nar/ka. Citajo w zb&rniku sej wuw&domis,
zoje kézdy/a awtor/ka swcjska wosobina
ze swojoraznej powahu, z wéstymi na-
zhonjenjemi a rozdzélnymi strategijemi,
Ziwjenje pfijimowacé. WSako so wsitko w
matym wurézku w napisanym wotrazuje.
Predstajena realita méze by¢ surrealna
fantazija, subtilne wobkedzbowanje woko-
mika kaz tez situacije abo wopisowanje
dopomnjenkow. Nadpadnje wsak, zo po-
hibuje so t¢jSto tekstow na runinje sona.
Druhdy je perspektiwa, z kotrejez so po-
wéda, njewocakowana. Tak nastawaja
hustodos¢ prozowe abo lyriske komorne
kruchi, krétko a stédko. S¢asami zda so,

Spomoznaprirucka

Loni je Ludowe naktadnistwo Domowina
wudato wuznamnu knihu Sorbische/
Wendische Vereine 1716-1937. Dr. Sieg-
mund Musiatje zestajitserbske towarstwa
a towarSnoscée, kotrez su ha¢ do zakaza
Domowiny skutkowali we tuZicy a zwonka
njeje. Dohromadyje 293 towarstwow za-
pisat, zapocinajo ze Serbskim prédarskim
towarstwom w Lipsku a kén€o z Verein
heimattreuer Wenden in Radibor und Um-
gebung. W knize podawaja so informacije
wo zatoZenju, wo sobustawstwije a wustaw-
kach, wo stawiznach a skutkowanju towar-
stwow. Zapisane su tez serbske towarstwa,
kotrez wobstejachu w ewangelskich wosa-
dach: HandrijZejler we tazu, Jaromeérimis
w Hodziju, Jutrnica w Njeswacidle, Lipa w
Rakecach, Lubin w Budestecach, tuzica w
Hornjej Hérce, Nadzija w Rakojdach, Serb-
ske towarstwo a Rados¢ w Bukecach,
Statok w Minakale, Swéra w PorSicach,
Swérnos¢ w Slepom, Zerja w HrodziScu,
Palma w Chwacicach atd. Dokelz je dr.
Musiat tez slédzit za pfedsydami a za
druhimi aktiwnymi ¢tonami, zetkamy so z
wosobami, na kotrychzspominamydzensa
hiS¢e z dzakownoséu: Jan Grofa, Pawot
Grojlich, Jan HajeS, Pawot Hajna, Arnost
Lodni, Jurij Sewgik, Korla Wirth, Jan Awgust
Zoba a Méréin Zoba ... Tez na towarstwa,
kotrez su ewangelscy fararjo zatozili za
nadregionalne cyrkwinske skutkowanje, so
njeje zabyto. Su to Serbske kandidatske
towarstwo 1847, Serbska htowna prédarska
konferenca 1849, Serbske misionske

to warstwo
1853 a Serb-
ske ew.-luth.
knihowne
to warstwo
1862, po lice-
nju w knize
¢ista 13, 50,
57 a 60. Skut-
kowanje to-
warstwow
njese zohnowanje hac¢ do dzensniSeho.

Zapisanje towarstwow bé sprécniwe
dzéto. Dzesatki knihow, wjele I&tnikow Serb-
skich Nowin a Katolskeho Posota a mnohe
aktyje awtor pfehladat, zo by nazbérattréb-
ny material. Zawéscée njebé lochko zestaji¢
ze syly faktow a mjenow manuskript,
kotryZz wobsahuje 527 kniznych stronow.
Naktadnistwo je knihu na wysokim
niwowije ajara prehladnje wuhotowato, tak
zo hodZi so lochko wuZiwac, tez dzako-
wano mjenowemu a méstnemu registrej.
Kniha je wusta w némskej réci, Stoz Spiheluje
naSe narodne potoZenje azdobom zm¢éznja
némskim zajimcam wuziwanje bjez pro-
blemow.

Njemcze hinak by¢, hac zo Citarjej
wSelake nadpadnje, §toZz by so mc¢hio w
dalSim naktadze polépSi¢. Zdzéla su so
zapisali towarstwa, wo kotrychZz njeje wjace
znate haC pospyt jich zalozenja (Zwjazk
serbskich dzétacerjow w Hornjej Hérce, co.
240) abo kotrez prawdzepodobnje Zenje
wobstali njejsu (Serbske towarstwozonow

jako by swét, w
antologiji zapopad-
njeny, hrajka byt
Runje mtodzi sej tez
z récu rady hrajkaja.
Njebych chcyta teho
abo tamnu wosebje
wuzbéhowat z tym,
Y.\ ) zo titul wésteje
twérby mjenuju, kiz
je so mi wosebje
spodobata. Njech
Citar abo Ccitarka
listujo-Citajo namakataj wosobinske
literarne pfichilnosc¢e runje tak kaz swcjske
kritiske wotchilenja. Jeli zo so titula
njenabojitaj, wSakjimaj garantuju, zo na
kézdy pad rjane Citancka po swojim stodze
nadendzeta,;.

Woprawdze radzene je tez knizne wu-
hotowanje Joachima Bethmanna. Porno
dotalnym kniham rjada so format wonym
antologijam ,poprawnych" spisowacelow
pfipodobni. Pismo a papjera podpérujetej
cunjosctekstow a drobnuske jehtowe rytwy
(radérunki) Sophie Natuschke dopominaja
z méstnami na pjerkonéznu lochkosé
chinskich grafiskich wutworow.

Christiana Piniekowa

w BudysSinje 1830, Co. 6; Serbske burske
towarstwo w Ketlicach, ¢o. 143). WSelake
towarstwa w ewangelskich kéncinach so
zapisali njejsu, dokelZ njejsu so Misionski
Posol, Pomhaj B¢h a Bramborski Casnik
konsekwentnje wuhédnodili (Serbske
bibliske towarstwo, Serbske towarstwo
knjeznoww Njeswacidle). Docyta je pytny¢,
zo je dr. Musiat wosebje w katolskej
kénc€inje domjacy. Zapisy wo tamniSich
towarstwach su so derje radzili, tez
wselakich informacijow dla, kotrez mézeSe
awtor pfi wopisanju stawiznow a
skutkowanja pfida¢. Trochu zamucace je
pfedstajenje starolutherskeho hibanja
wokoto Wukran€ic (€o. 39) a skutkowanja
ewangelsko-lutherskich towarstwow (Cista
22, 46, 47). Dokelz njepfedleza wo nich
his¢e doktadne slédzenja, wospjetuja so
dwélomne hédnocenja (,bekEmpften und
verunglimpften jeden Demokraten, derfur
eine Trennung von Schule und Kirche pld-
dierte", €o. 46). DoktadniSo méli so
natozowa¢ pomjenowanja kaz Altluthe-
raner, Unierter, Evangelisch-Lutherischer
abo Kirchgemeinde mésto Pfarrgemeinde.
Rozeznawa¢ ma so tez mjez wonkownym a
nutfkownym misionstwom (€o. 57). Knize
by tyto, hdy by so do wudac¢a wot wjaco-
rych stronow pfehladata. Nétko méli so
systematisce zbéraé¢ wsSitke pokiwy,
dodawki a porjedzenja, zo bychu so m¢hli
pozdziSo wuziwac.

Dr. Musiatej stuSa dzak a pfipéznace, zo
je wukonjat pionérski skutk pfi wotkryc¢u
naSich bohatych stawiznow. Pfeju knize
wjele zajimowanych wuziwarjow w serb-
skej a némskej Luzicy. Jan Malink

Bilanca w Budysinku

BudySinska wosada je sej pfedewzata wobnowi¢ cyrkwinsku wézu
a zwony. Tole budZe po dotalnych wobli€enjach 290 000 hr ptadic.
Toje hoberska suma za malu wosadu z 336 sobustawami. Z naléca
2001 sozatwarpjenjezyzbéraja. Na kemSach jeso dotal 5 231 hr
skltadowato, dalSe kolekty wunjesechu 3 800 hr. Tez wjele jednot-
liwych darow je doSto. Cylkowna bilanca je jara zwjeselaca:
21 411 hr hac¢do 31. decembra 2001. Tak mézemy so nadzije¢, zo
zwjedze wosada sama tfec¢inu twarskeje sumy. DalSu tfecinu je
krajna cyrkej pfilubita. Nétko so hiS¢e nadzijamy na pfiprajenje
pomnikosSkitneho zarjada. Potom moze so zapocec¢ twari¢.

W prerézku je loni na Bozich stuzbach kozdy kemsSer 12,84 hr
do kolekty dat. W BudySinku je hizo 110 Iét zwaSnjom, kolektu po
kemsSach potozi¢ na wottar. Kurt Latka

DzecCatka,pojce...

W Budyskej hladarni zwjeselichu so nad Ztobikom, klZ béchu
Bartske dz&¢l paslili. Foto: priwatne
.,Dobre ranje, wuspali?", budzece praji¢. ,Hody su nimo." Tola
nadpismo ma swoje woprawnjenje.

Jedne |éto wobsteji w Bartskej wosadze dzécacy kruzk. Wot
¢éSenka hac k Sulerjej je kozde dzééo witane. Samo 14létni so
hizo wobdzélichu. Skupina aktiwnych macerjow program za wot-
powédne sobotniSe dopotdnjo pfihotuje. Tak njewadzi, hdyz je
néchto z nawjedowarjow zadzéwany. Wéc tola bézi.

K postrowjenju w cyrkwi pfindze preco ,Finchen”, pfitulny Slink,
kotrehoz dzé&ci jara lubuja. Temy dopotdnjow su jara wSelake a
pfimérjene pocasam a cyrkwinskim swjedzenjam.

Pfed 1. adwentom napaslichu dzé¢i hodowny Ztobik. Ze skory
nasta hrodz za Jezusdzéc¢atko, z papjerca so wselake figury wu-
rézachu a so wokoto Marje, Jozefa a Ztobika nalépichu. Pahorkata
krajina z palmami, na kotrychz ros¢echu mésto kokosowych
worjechow lésne worjeSki, scenu wobda. Pozadk tworjeSe ¢mowo-
modre njebjo ze so zybolacymi hwézdami. W30 so wubérnje hro-
madze hodzeSe. JenoZz kamel tfoch kralow nochcySe prawje staé
a so preco zaso zwjeze. Najskerje bé éeza, kotruz méjeSe njesc,
prewulka.

Tutén rjany Zlobik stejeSe hac do 3. adwenta w naSej cyrkwi.
Potom dowjezech jon w mjenje dzéc¢i do hladarnje diakonije na
Pfaffowej w BudySinje. Bé tez najwjetSi Cas, pfetoZ nasa cyrkwinska
myska bé hizo nékotre Iésne worjeSki nahrymzata. Hdyzztobik w
foyeru hladarnje nastajich, wostachu stari a sotry zadziwani stejo
ajeho rjanos¢ wuchwalowachu.

27. decembra d¢stach postu z hladarnje. StaruSka wupraji swcj
dzak a mnozy dalSi béchu podpisali. Na pfichodnym dzé&éacym
kruzku zhonja Bartske dzé&ci, kajku rados¢ su starym ze swojim
paslenjom wobradzili. Ingrid Philipp

Pomhaj Boh

Godowne camprowanje w Blotach

Lécrownoz jo se 6. januara, na T$och kralow, na namSach hyséi
lazowato z godownego tSojenja (godowny cas ga trajo az do
korica januara), jo wejsariska mtoZina wznatej matej blosariskej
wjasce, na Lipjem, Iétosajuzo 5.januara camprowata. Se wé, az
som jim gronit, az take se njestusa w godownem casu. ,Ale ga
dejmy pon swésis?", su mé pSasali.

PSecej maju najsach wSake wugrona, njedostanu wacej kapatu
abo rumnosé. Kuzdy co ten prédny bys. Gaz to tak dalej Zzo, budu
znowa juzo w BoZej nocy ruSowas abo na Sichy pétk hys¢i campro-
was, dokulaz njekrydnu wacej kapatu abo rumnos¢. Ato njepotrje-
fijo jano ten godowny cas a tu mtozinu w Dolnej tuzycy! Teke
druge pSawje njewéze, kak a ga se natogi pSawje wopléwaju.

Cescej se najsach zapustujo w spotnem casu, a to ga jo hyséi
SlimnjejSe. Jo, 40 Iét ateistiski DDR-casjo wjeliku Skodu naporat.
Teke na serbskem polu. Ale cogodla se Zinsa hys¢i take stanjo?

Stare serbske natogi wopléwas jo jadna dobra tradicija, ale
pon teke pSawije, tak ako su to raz naSe prédowniki néga gotowali!

Zo ga du zinsa te zapustarje hyS¢i ku fararjam? S. Malk

Prtndz¢e na zhromadziznu!

Létsa konc mérca poda so Serbski superintendent Siegfried
Albert na wuménk. Kak moze so dzéto mjez ewangelskimi
Serbamipo tym dale wjes¢? Wo tutym prasenju budze so jednac
na posedzenju Zwjazkoweje zhromadzizny, kiz wotméje so
pjatk, 8. februara, na Michatskej farje w BudySinje. Zapoc€atk
je w 19.00 hodz. Preproseni su wSitcy, kotrymz dalewjedzenje
dzéta mjez ewangelskimi Serbami w sakskej a Sleskej cyrkwi
nawutrobje leZi.

Nowolétne postrowy

Zohnowane hody a radosé, spokojnos¢, mér a BoZe Zzohnowanje
do noweho |éta 2002 pfejetaj wutrobnje
Jaroslava a Jin Kalensky z Prahi

Wutrobne postrowy a hodowne prec¢a redakciji, dopisowarjam a
Citarjam scele Citarz Polskeje Grzegorz Szpita z Krakowa

RadostnyaZzohnowanyswijedzen Bozeho narodzenja kaztezzbozo
a Zzohnowanje w l&¢e 2002 pfeje Rafat Wiemann z Poznanja

Woulce ces¢enemu knjezej Serbskemu ewangelskemu super-
intendentej Siegfriedej Albertej, jeho ceséenej swcjbje a tez wsitkim
lubym ewangelskim Serbam na swjate hodowne dny a do noweho
|Iéta 2002 wjele nanajlépSich a nanajwutrobniSich pfec¢ow scele
w swojim wosobinskim mjenje a teZ w mjenje Polsko-serbskeho
towarstwa z WarSawy, Wroctawja, Poznanja a Opola

Was polski precel dr. Zbigniew Gajewskize Sochaczewa

Dopomnjenka

Marta z Wujezka dopomina so na swoje dzécatstwo w 20tych
I8tach, hdyz dzéSe ze sotru ,FiSerce 'z BoZoh stowa witaj¢e' prajic".

Sto so za tym chowa?

FiSerka (zmjenom FiSerowa) b&Se chuda wudowa bjez pfiwuz-
nych a susodzinka Marcineju starSeju. Na njedzelach a swjatych
dnjach, hdyz bé FiSerka kemSi do Bukecsta, stupachu tfi holcki jej
napfeco. Dzéchu hac¢ na Rabowskec hérku. Tam ju wocakachu.
Postrowichu kemsSerku-susodzinku ze znatym postrowom. Zhro-
madnje so do Wujezka nawrocichu.

Njet€eSe ni€o wjace za tym? Ow ju! FiSerka béSe na te
postrowjenje pfihotowana. Dari holckam koZzdej kuskcokora.Tén
cokor holCki stajnje zaso na pu¢ wabjeSe. FiSerce pak luby postrow
dzéci duch awutrobu hréjeSe. Rutha Kuncec

Katolsko-ewangelske spomnjenki (i)

Napismo widZo €itar snano spoznawa, zo k njemu njeréci
ewangelski kfeséan. Sym po pochadzZe podjanski Serb.
Dobre pot létstotka njemozu zaby¢ pfekwapjacy zac¢isc¢z
prénjeho wopyta ewangelskeho BoZzehodomu. Ktomu su

Pfed 55 Iétami

Kozda cyrkej/nabozina kaz kozde towar-
stwoza swojich pfistuSnikowjasne zasady,
Zadanja a mjezy postaja. Ztozujo so na taj-
kele prawidta béchu mjez katolskimi més-
nikami a jednorymi weériwymi s€asami
njesmilnje zasakli, kiz ewangelsku wéru a
ewangelski Bozi dom za prawej kfeséan-
skej njepfipoznawachu. Tole wubudzi hdys
a hdys napjatos¢e mjez starSimi a do-
rostom.

Serbske katolske wosady béchu a su kaz
kupa, wobdate wot ewangelskich wosa-
dow. W narodnym Ziwjenju a skutkowanju
béchu hranicy naboziny snano Iédma za-
Cuwal. W ratarstwje a w riemjesle, w ho-
spodarstwje scyta njebé& nabozinskich ha-
¢enjow abo zadzéwkow. DzéSe-li wo miyn
abo wo pjekarja, wo Sewca abo kowarja,
nichto na nabozinske hranicy njemyslese.
A kotry kfizerski procesion w katolskich
wosadach je hdy byt bjez wupoz&enych
L.ewangelskich koni"? ,NasSej konjej béstej
jutroncku stajnje mjez kfizerjemi w susodnej
RalbiCanskej wosadze", powédasSe mi pred
wjele I&tami ewangelski Serb wTrupinje.

Mlodzinje zakazane

Katolskej mtodzinje béchu wusSe styki do
ewangelskeho susodstwa mohtrjec zaka-
zane. Prelochko dz& méhto so nawjazac a
wuwi¢ chutne pfecelstwo miodeju ctowje-
kow wselakeju wérywuznaéow. A to by
wohrozowalo wobstae abo zalozenje
katolskeje swéjby. Za to je tez tojSto pfi-
ktadow.

Mozno, zo bé to w nékotrejzkuli ewangel-
skej swojbje podobne. Za to snano slédowa-
cy priktad: Serbski pachotz Rakecanskeje
wosady chcySe Serbowku za mandzelsku.
W domjacej wokolinje ju njenandze. W su-
sodnej katolskej wosadze, dokal mé&jachu
jara dobre hospodarske styki, ju njepytase.
Snano derje wédzeSe, zo holca njeby so
sméta na njepodjanskeho wudaé. Tuzje sej
zhladatserbske ewangelske holic¢o w ,Dela-
nach", we wsy blisko Wojerec. Wona Zona
je w swojej nowej domiznje €asto a dotho
w swojej Wojerowskej narodnej drasce
chodzita.

Ale w susodnej NjeswaCan wosadze
dyrbjeSe mtoda Zona po kwasu lédma do
noweho domu pfiSedsSi so swoju holansku
narodnu drastu slec a na w3é ¢asy do lodki
schowac. Jako mi tole rozprawijeSe, béjeje
dusSina bél spéznac. Dokelz dalSe wusi naju
rozmotwu stySe¢ njemoZzachu, zwaZzi sej tez
serbsce récec.

Pomhaj B¢h.

Skupina z kflZzowanym w Njeswacidlskej cyrkwi

Po podlanskich pucach

Pfedewsém miodych pachotow z pod-
janskich wsow - récu dale wo létach po
2. swétowej wojnje - reje abo swjedzenje
w ewangelskim susodstwje wabjachu. W
tymle nastupanju pak bé tole mohirjec
zakazany kraj. Njenapadnje po wokoto-
puéach a po lésnych puéikach tola hdys a
hdys tajnje twochnychmy. Prawje zalubo-
wali smy so na koncu tola wsitcy zaso
doma.

Za miody lud ze srjedZiS¢a katolskich Ser-
bow je dzensa samozrozumliwe a nico taj-
neho, zojédu do ewangelskeho Porchowa
abo druhdZe na reje. A nimamy dobre
pfiktady naboZnje méSanych mandzel-
stwow, a to samo priktadnych serbskich!

Mé&jach towarSa. Jeho dz&d (narodzeny
1861) bé za ewangelskim Hornim Wujéz;
dom - tehdy wésce his¢e serbskim - wuknyt
wojnarstwo. Syn bé runje tak wustojny
wjesny rjemjesinik. Wnuckej, mojemu
precelej, bé so njewSédna lacnos¢ za wédu
pfinarodzita. Wobdziwach znajomosce
domizny néhdze 16létneho, jako jédzech-
moj k serbskemu runarjej Sotée do Wulkich
Zdzarow. Podobnje béchmoj kozdu njedzelu
na kole we wokolinje po pucu.

Prénirazw
ewangelskej cyrkwi

Jénu kolesowachmoj z pfec¢elom prez Nje-
swacidto.Tu zaja naju njeskludzomny zajim
za tamniSu cyrkej. Dzensa wém, zo wona, we
wojnje zni€ena, tehdy hiS¢e dotho po
nowonatwarje njebé.To wonkowne naju tak
jara njezajimowase.Ale kajkaje wona nuttka?

so mjeztym pfidruzili dalSe naboZzne a swétonahladne
nazhonjenja a doZiwjenja. Dotho noSu soz wotpohladom,
tole napisac¢. Ale za koho? Nétko powédam to Citarjam

We wédomju
sedzeSe mi
kubtanski wliw,
zo ,ewangelska
naboZina Zana
prawa  wéra
njeje". Tuz z wés-
tym napjatym
wocakowanjom
do ,njepraweho”
BoZzeho domu
kro€ach. A wot-
powédne béSe
tez prekwapje-
nje: We wot-
tarnis¢u wuhla-
dach hobersku
Bozu martru,
drjewjany kfiz z
korpusom skfi-
zowaneho. Samsny swijaty kfiz, kajkez je
mnohe z katolskeje domizny znajach. ,Aton
je wopacny?", mi pfez htowu zjédze. Podobny
kfizz postawomaj po boku kaz w Njeswacidle
hizo tehdy ma dzensa wottarniS¢o w cyrkwi
NaSeje lubeje knjenje w BudysSinje.

Wot woneho wopyta w Njeswacan cyrkwi
pak hizo wéri¢ njemozu, zo ma kézda
nabozina druheho, wosebiteho Boha abo zo
je katolska wéra jenicka prawa. Su wonkow-
ne wotchilenja tak rozsudne? Njejejadro wéry
méritko za prawos¢, pretoz .je kifes¢anske
wuznace wSak méto wselake formy, alejenoz
jedyn wobsah" (z pfednoSka studenta
teologije Jana Malinka na Serbskim
ewangelskim cyrkwinskim dnju 1980 w
Bukecach).

Foto: J. Madcij

Wopacny postrow

PozdziSo, po trochu bliSim zeznacu ewan-
gelskich Serbow, je so mi zalubitjich postrow
.Pomhaj Boh". Katolscy kfes¢enjo wSak tez
praja, zo ,.z Bozej pomocu" wsitko (pén)dze.
ZastupiwSi do domu dalSeho swojeho wjes-
nehotowarSa postrowich tamjonu ,Pomhaj
Boh". Ale to béch sej pola pfe¢eloweho nana
do Crjopka stupit kaz hiS¢e nihdy a nihdze.
Nablaku so zawroc¢iwsi statok wopuscich.
Nan swojemu synej, mojemu towarsej, toho-
dla hisée Swarne lewity CitaSe. Njedawno
hakle so precel z dzé¢acych a mtodych Iét pfi
zetkance na to dopomni. A Sto je dzensa?
Wote m3é ¢i nékotre dz&¢i praja ,Dobry dzen"
mésto ,Witajée wote mS&", kaz so to w katol-
skich Serbach stusa. NutrniSezda so mi ewan-
gelske ,Z BozZoh' stowa witajce".

Srb

(Pokro€owartje wpfichodnym Ccisle)



Poweéscée

BudySin. W serbskim naktadnistwje je konc
|8ta 2001 wusSot druhi zwjazk Spisow Mata
Kosyka. Préni zwjazk predlezi z 1éta 2000, w
cylku je pje¢ zwjazkow planowanych. Mato
Kosyk (1853-1940), kiz bé z fararjom w
Americe, je najwuznamniSi basnik Delnich
Serbow.

Choc¢ebuz. Z nowym Iétom je so dalsa WITAJ-
péstowarnja wutworita. Serbske Sulske towar-
stwo je z 1.1.2002 pfewzalo noSerstwo pésto-
warnje ,Villa Kunterbunt" na Lessingowej
droze w Chocebuzu w bliskoséi serbskeho gym-
nazija.Je to pjata péstowarnja w Delnjej tuzicy,
w kotrejz so dzé¢i serbsce kubtaja, a prénja
tajkeho razu w mésc¢e Chocéebuzu. DalSe wob-
steja wZylowje, Hochozy, Jansojcach a Wéto-
Sowje. Dnja 18. februara so nowa serbska
péstowarnja oficielnje poswjeci.

BudySin. Na swjedzenju Tfoch kralow doziwi
wjac ha¢ 200 pfipostucharjow w cyrkwi Marje
a Marty ,Hodownu spéwohru" wot Bjarnata
Krawca, predstajenu wot Styrjoch solistow,
chorow Serbskeho gymnazija a Serbskeje
srjedzneje Sule w Radworju a orchestra
Serbskeho ludoweho ansambla. W mjenje
Malink
pritomnych na zapocatku w serbskej a némskej

Pétrskeje wosady powita farar

ré¢i. Wopytowarjo mytowachu koncert, ko-
trehoz cytkowny nawod méjeSe kantor Friede-
mann Bohme, ze sylnym prikleskom a wuzZada-
njom dacapa.

Wojerecy. Pod napismom ,lch gehe nicht in
die Kirche, weil ich muss" wozjewi nowina
Lausitzer Rundschau 5. januara wob$é&rny
nastawk wo Gunteru Wjenku z Dréwcow. W
nim so wosebje wuzbéhuje angazement G.
Wenki za ewangelskich Serbowjako sobustaw
predsydstwa SET, réc¢nik Stowa k dnjej w
serbskim rozhtosu, dopisowar Pomhaj B¢h a
cyrkwinski predsteji¢er we tazowskej wosadze.

Pomhaj Boh
casopis ewangelskich Serbow

W udawacelej: Serbski wosadny zwjazk,
Jerjowa/Heringstr. 15,02625 BudyS$in/Bautzen;
Serbske ewangelske towarstwo z. t., Cornoboh-
ska/Czornebohstr. 12,02625 Budysin/Bautzen
Htownyredaktor: Superintendent Siegfried
Albert, Jerjowa/Heringstrafie 15, 02625 Budy-
Sin/Bautzen (tel./fax: 03591/481280)
Zamotwita redaktorka: Trudla Malinkowa,
Goethowa/Goethestrai3e 40, 02625 Budysin/
Bautzen (tel./fax: 03591/600711)

CiS¢: Serbska ¢iscernja
Postvertriebsnummer: F 13145

Zhotowjenje aroz3érjenje: Ludowe nakla-
dnistwo Domowina, Tuchmacherstr. 27, 02625
Bautzen

Pfinoskia dary: Serbske ewangelske towar-
stwo, Konto-Nr. 1000 083 167, Kreissparkasse
Bautzen, BLZ 855 500 00

Pomhaj Boh wuchadZza mésacnje. Spéchuje
so wot Zatozby za serbski lud. L&tny abone-
ment placi 8 eurow.

Februar2002

Rakecy. W starobje 93 &t zemré 7. januara
w Rakecach zastuzbny katolski serbski
duchowny arcymé&snik monsignore Jurij Sotta.
Njebohi bé so 1908 w Chroséicach narodzit.
Po meésniskej swjeiznje bé z kaptanom w
Ralbicach (1935-1940) a w Riesy (1940-
1944). Po tym skutkowaSe jako farar w
Markranstadée (1944-1962) a w Ralbicach
(1962-1976),
ekumeniske pocahi k susodnej Rakefanskej

hdzez hajeSe jara dobre

wosadze. Na wuménku bé Ziwy w Sunowije,
zwotkelz dale duSepastyrsce skutkowasSe.
Chowany bu 11. januara w Ralbicach.

BudySin. Sobotu, 26. januara, zendze so na
Michatskej farje Zwjazkowa zhromadzizna. Sup.
Albert poda rozprawu wo serbskim dzéle w
minjenym l&¢e. WySi krajnocyrkwinski rada
Bretschneider roztozi predstawy cyrkwinskeho
wjednistwa wo dalewjedZzenju dzéta mijez
ewangelskimi Serbami po tym, zo so sup. Al-
bert Iétsa naléto na wumeénk poda. Nadrobniso
rozprawjamy w pfichodnym ¢isle.

Zylow. Na 100. delnjoserbskich kems3ach
nowiSeho €asa zapokaza so 27.januara miody
DeSnjanski farar Hans-Christoph Schutt do
serbskeho wosadneho dzéta w Delnjej tuZzicy.
Rozprawa wo tutym waznym podawku za
Delnich Serbow poda so w pFfichodnym Ccisle.

Zbozopreca

We Vesecu pod Kozakovem w Céskej swjeéi
farar n. w. Miroslav HiouSek dnja
9. februara swoje 75. narodniny. Ktomu preje
wjele zboza a dzakuje so jemu za prez létdze-
satki hajene swérne precelstwo kewangelskim
Serbam predsydstwo Serbskeho ewangelskeho
towarstwa. B¢h Zohnuj jeho dalSi pu¢ zZiwjenja.

Dary

W decembru je so darito za Serbsku
superintendenturu 188,50 hr (kolekta serb-
skeje Bozeje nocy), 50 hr a 20 hr, za Pomhaj
B¢h 200 hr, dwojce 100 hr, 60 hr, 50 hr, 40 hr
a 30 hr a za wobnowjenje Michalskeje tafle w
Budysinje 250 hr, dwojce 200 hr, trojce 100 hr,
50 hr, 30 hr a 25 hr. Boh Zohnuj dary a
daricelow.

Za wobnowjenje Michatskeje tafle je dotal
951,5 eurow (1 865 hr) nahromadzenych.
Cytkownje ptaci
eurow (4 500 hr). SET prosy wo dalSe dary.

Pomhaj Boh

PreprosSujemy

sobota
wosadne popotdnje w MaleSecach
(sup. Albert)

2.njedZelado postneho Casa
kemsSe w BudySinje na Michatskej
farje (sup. Albert)

nutrnosé w rozhtosu (farar Malink)
kemSe z BoZim wotkazanjom w
Budestecach (sup. Albert)

srjeda

wosadne popotdnje w Minakale
(sup. Albert)

sobota

wosadne popotdnje w HodZiju (sup.
Albert)

njedzela do postneho Casa

kemSe w Barce (sup. Albert)
wosadne popotdnje w Njeswacidle
(sup. Albert)

1. njedzelaw postnym casu
nutrnos¢ w rozhtosu (sup. Albert)

Stwortk
wosadne popotdnje w Bétej Wodze
(sup. Albert)

sobota
wosadne popotdnje w Bukecach
(sup. Albert)

2. njedzelaw postnym €asu
wosadne popotdnje w Slepom (sup.
Albert)

srjeda
wosadne popotdnje we Wochozach
(sup. Albert)

sobota
ekumeniske zetkanje Serbow w
Drjezdzanach (sup. Albert)

3. njedzelaw postnym €asu
kem3e z Bozim wotkazanjom w
BudySinje na Michatskej farje (sup.
Albert)

nutrnos¢ w rozhtosu (farar Malink)
kemsSe w Budestecach (sup. Albert)



